
Зборнік п’ес «Фартэпіянная мазаіка» прапануецца ў якасці вучэбна-педагагічнага 
рэпертуару ДМШ (старэйшыя класы) і музычных вучылішчаў.

Ідэя стварэння такога зборніка ўзнікла невыпадкова. За апошнія гады рэзка 
скарацілася выданне твораў для фартэпіяна і асабліва тых, якія павінны складаць 
вучэбна-педагагічны рэпертуар. Улічваючы агульную тэнданцыю адраджэння нацыяналь- 
най культуры, неабходнасць выхавання ў моладзі зацікаўленасці і павагі да беларус- 
кай музыкі, аўтары паставілі сваёй мэтай знаёмства з творамі беларускіх кампазітараў 
сярэдняга пакалення — выхаванцаў розных школ і творчых напрамкаў. Зборнік мае пяііь 
раздзелаў, якія аснованы на розных відах і формах работы ў класе спецыяльнага 
фартэпіяна.

У першы раздзел зборніка — Поліфанія — увайшлі тры цыклы: «Прэлюдыя і фуга» 
В. Кузняцова і дзве «Прэлюдыі і фугі» Л. Мурашка.

Поліфанічны цыкл В. Кузняцова пабудаваны на розным інтанацыйным матэрыя- 
ле. Прэлюдыя мае скерцозны характар, на што неабходна звярнуць увагу вучня. Ча- 
тырохгалосная фуга напісана ў танцавальным рытме. Цыкл дастаткова складаны з пунк- 
ту гледжання выканання і прапануецца навучэнцам старэйшых курсаў вучылішчаў. 
Асаблівасцю абодвух цыклаў Л. Мурашка з'яўляецца тое, што прэлюдыя і фуга маюць 
у аснове адзін і той жа інтанацыйны матэрыял. Першы цыкл — а-тоіі — пабудаваны 
на тэме блізкай па характару і інтанацыі да народных песень. «Прэлюдыя* напеўная, 
лірычная з элементамі падгалосачнай і імітацыйнай поліфаніі. Пры яе выкананні не- 
абходна звяртаць увагу на невялікую, але кантрастную сярэдзіну. Трохгалосная «Фуга» 
пабудавана на тэме-варыянце «Прэлюдыі*. Яна носіць ужо больш рухавы скерцозны 
характар і кантрастуе з прэлюдыяй. У другім цыкле — D-dur — таксама выка- 
рыстоўваецца прыём пабудовы тэм на адной інтанацыі. Але ў гэтым цыкле «Прэлюдыя 
і фуга» напісаны ў адным настроі — гратэска. Цыклы розныя па складанасці: першы 
прапануецца вучням старэйшых класаў ДМШ, другі можна рэкамендаваць навучэнцам 
старэйшых курсаў музычных вучылішчаў.

Другі раздзел - Санаты — уключае два цыклы: «Санату* №4 Г. Суруса ў троУ част- 
ках і двухчасткавую «Санату» Л. Мурашка.

«Саната» №4 Г. Суруса прысвечана памяці маці кампазітара. Гэтым прысвячэн- 
нем тлумачыцца і характар музыкі. «Саната» пабудавана на спалучэнні светлых успамінау 
аб дзяцінстве, дзіцячых гульнях, свавольніцтвах (II ч.) і настрою смутку, журбы (I і 
III чч.). У III частцы эпізоды пахавальнага марша чаргуюцца з узбуджаным рэчытаты- 
вам, маналогам.Прывыкананнінеабходназвярнуцьув*'гувучняўна раздзел III часткі — 
Meno mosso —, які паводле выказвання аўтара павінен гучаць як набат, пахавальны 
звон. «Саната» заканчваецца эпізодам — Adagio, — які пабудазаны на тэме I часткі 
(успамін), што неабходна падкрэсліць. У гэтым творы Г. Суруса паспяхова спалуча- 
юцца буйная і дробная тэхнікі, што дазваляе развіваць віртуознасць.

< ^оелсаанвасць «Санаты» Л. Мурашка ў двухчасткав;. :ці цыкла, незвычайнасці чар- 
гавання частак. Асаблівасць пабудовы формы твора дазваляе пашырыць уяўленне вуч- 
няў аб санатнай форме, магчымасцях нетрадыцыйнай пабудовы санатнага цыкла, пад- 
эыхтаваць іх да ўспрымання складаных твораў — позніх санат Л. Бетховена, санат 
С. Пракоф’ева і А. Скрабіна, з якімі звычайна знаёмяцца ў вышэйшых навучальных 
установах. Пры выкананні ♦Санаты» Л. Мурашка неабходна звярнуць увагу на імпра- 
візацыйнасць, свабоду формы 1 часткі, якая павольна, без спынення ўліваецца ў 
II частку. Апошняя напісана ў форме санатнага алегра з эпізодам у распрацоўцы. У 
аснову развіцця музычнага зместу пакладзены кантраст двух тэм: галоўнай — такат- 
най, узрушанай і пабочнай — лірычнай, светлай калыханкі. Эпізод фугато, які завяр- 
шае распрацоўку, і перавага ў распрацоўцы настроя ўзрушанасці, дазваляе кампазітару 
скараціць рэпрызу, у якой галоўная тэма даецца як маленькі ўспамін. Асноўны наст- 
рой нясе пабочная тэма, якую зрэдку перарывае тэма ўступу I часткі, як водгук барацьбы. 
Пры выкананні трэба таксама звярнуць увагу яшчэ на адну своеасаблівасць — гук gis, 
што пачынае і завяршае абедзве часткі і звязвае ўвееь твор.

У трэці раздзел — П’есы — увайшлі творы малых форм В. Карэтнікава, В. Куз- 
няцова, Э. Наско і Ул. Дарохіна. Усе яны напісаны ў розных формах і жанрах, маюць 
шырокую палітру музычных вобразаў, адрозніваюцца па стылістыцы і фактуры.

«Прэлюдыя» і «Экспромт» В. Карэтнікава напісаны ў традыцыях рамантызму. Пры 
выкананні неабходна падкрэсліць элегічны напеўны характар прэлюдыі, узрушанасць 
♦Экспромта». Рэкамендуецца вучням малодшых курсаў вучылішчаў.

♦Прэлюдыя» і «Скерца» Э. Наско прапануюцца вучням старэйшых курсаў вучы- 
лішчаў. Пры выкананні «Прэлюдыі» неабходна падкрэсліць трагедыйны характар, да- 
магчыся аб’ёма гучання. У «Скерца» ўвага звяртаецца перш за ўсё на віртуознасць, 
спалучэнне буйной і дробнай тэхнік. Дадатковая задача, якая ўзнікае пры выкананні 
♦ПрэлюдыБ, — спасціжэнне сучаснага музычнага запісу. Партыя правай рукі напісана 
без указання ключавых знакаў. Нягледзячы на тое, што па тэксту «Прэлюдыя* і «Скерца» 
выконваюцца attacca, рэдактар лічыць магчымым паасобнае выкананне п’ес.

♦Тры вясковыя замалёўкі» В. Кузняцова — непадзельны цыкл і патрабуе выканан- 
ня цалкам (як варыянт магчыма выкананне II і III чч.). У гэтым цыкле неабходна 
звярнуць увагу на стылізацыю пад народную інструментальную музыку, імітацыю гу- 
чання вясковага аркестра. У I частцы неабходна звярнуць увагу на агогіку, падкрЭсліць 
пераменны метр, незвычайнасць акцэнтаў. У II частцы галоўная задача — спалучэнне 
суцэльнай педалі і гучання secco. Ill частка патрабуе ўчэпістасці пальцаў, розных відаў 
staccato, чаргавання дынамікі. Прапануецца вучням старэйшых курсаў вучылішчаў.

Пяць п’ес У. Дарохіна таксама павінны выконвацца без перапынку. Адметная рыса 
цыклу — тонкасць, элегантнасць музычнай мовы. Пры адсутнасці віртуозных склада- 
насцяў п’есы, тым не менш, патрабуюць вялікай работы ў дасягненні дакладнай 
педалізацыі, стварэння асаблівага гукавага каларыту. ♦Стылізацыя» уводзіць у кола 
вобразаў усяго цыкла. «Пейзаж са статкам* напісаны ў характары пастаралі. Пры 
выкананні чеабходна дамагчыся спалучэння глыбокага баса і яснага, светлага гучання 
ў правай руцэ, звярнуць увагу на сумяшчэнне розных гарманічных функцый на адной 
ледалі. *Блукаючыя агні» — найбольш складаная для выканання п'еса. 3 пункту гледжан- 
ня тэхнікі яна патрабуе роўнага гучання ў правай руцэ. У якасці аблягчэння выканан- 
ня магчымы перанос шаснаццатай у левую руку. П'еса ♦Рэчытатыў», дэкламацыйная

па характару, падрыхтоўвае заключную — ♦Псалом». Назва пятай, апошняй п есы, га- 
ворыць аб неабходнасці арганнага гучання, выдзялення глыбокага баса, дакладнасці 

педалізацыі.
Пяты раздзел - Ансамблі - складаецца з п’ес для двух фартэпіяна. Двухраяль- 

ны ансамбль - самы складаны від ансамбля - падрыхтоўвае вучняў да выканання 
класічных твораў буйных (канцэртных) жанраў і форм.

«Гарэзлівая п’еса» А. Залётьева і ♦Рэгтайм» Э. Наско прапануюцца вучням стар »й- 
шых класаў ДМШ і малодшых курсаў вучылішчаў (у залежнасці ад узроўню падрых- 
тоўкі). «Concerto-grosso П. Альхімовіча ў пералажэнні А. Васільчанка — твор больш 
складаны як аа музычнай мове, так і па фактуры і тэхніцы, таму прапануецца ў рэ- 
пертуар выпускшкоў вучыігішчаў.

Рэдакцыйныя праўкі ўсіх твораў тычацца ў асноўным аплікатуры, педалізацыі, у 
некаторых п’есах дынамікі. Педалізацыя адзначалася там, дзе неабходна дасягнуц.. 
каларыстычных эфектаў. У тых творах, дзе яна ўкладваецца ў звычайныя рамкі зако- 
наў педалізацыі, яна не ўказваецца і дазваляе выканаўцам выкарыстоўваць розныя 
варыянты. Тое ж адносіцца да аплікатуры, якая выпісана ў больш складаных месцах. 
У некаторых творах прапануюцца варыянты размеркавання нотнага матэрыялу паміж 
рукамі. Аднак педагог мае магчымасць прапанаваць свае варыянты, улічваючы 
індывідуальныя асаблівасці вучняў.

Пералажэнне для 2-х фартэпіяна

